ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	1.ՀՀ ֆինանսների նախարարություն

	10.05.2022թ.

	
	N 01/8-4/8358-2022

	[bookmark: _GoBack]Ձեր 03.05.2022թ. N ԳՍ/23.1/11039-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է «1049. Ճանապարհային ցանցի բարելավում» ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով չբաշխված միջոցներից 4,748,058.6 հազար դրամը վերաբաշխել և այն ուղղել 2022 թվականին հիմնանորոգման ենթակա թվով 10 ճանապարհահատվածների հիմնանորոգման աշխատանքների իրականացմանը և թվով 45 ճանապարհահատվածների ու մեկ կամրջի  նախագծանախահաշվային փաստաթղթերի ձեռք բերմանը, առարկություններ չունենք։ Միաժամանակ հայտնում ենք, որ անհրաժեշտ է.
ա) Նախագծի N 2 հավելվածում ճշտել 21002 միջոցառման գծով հատկացվող գումարի բյուջետային ծախսերի տնտեսագիտական դասակարգման հոդվածը,
	   











    









ա) Ընդունվել է: Կատարվել են համապատասխան փոփոխություններ:

	բ) Նախագծի NN 1 և 3 հավելվածների աղյուսակներում նշված՝ «Հ-41, /Մ-2/-Նորավանքի պատմական հուշարձան հանրապետական նշանակության ավտոճանապարհի կմ0+000-կմ8+100 հատվածի հիմնանորոգում» օբյեկտի անվանումը համապատասխանեցնել փորձագիտական դրական եզրակացություն ունեցող նախագծանախահաշվային փաստաթղթերում նշված օբյեկտի անվանմանը,
	բ) Չի ընդունվել: ՃԴ-ԲՄԱՇՁԲ-2021/3Շ-1 պայմանագիրը կնքված է նշված անվանումով: Փորձագիտական դրական եզրակացության մեջ առկա է վրիպակ, որը կշտկվի աշխատանքային կարգով:

	գ) Նախագծի N 4 հավելվածում 21001 միջոցառման (հանրապետական նշանակության ճանապարհների մասով) արդյունքի չափորոշիչների ոչ ֆինանսական ցուցանիշի մասով փոփոխություն նախատեսել նաև ինն ամսվա կտրվածքով (երրորդ եռամսյակում), նկատի ունենալով, որ Նախագծով առաջարկվող փոփոխության արդյունքում ինն ամսվա կտրվածքով ոչ ֆինանսական ցուցանիշը կգերազանցի տարվա ցուցանիշին,
	գ) Ընդունվել է: Կատարվել են համապատասխան փոփոխություններ:


	դ) Նախագծի N 5 հավելվածում՝ Տ-8-22,  /Մ-2/ - Վարդավանք – Խդրանց - Ագարակ ավտոճանապարհի կմ0+000-կմ13+100 հատվածի (Վարդավանք, Խդրանց, Ագարակ) հիմնանորոգման աշխատանքների և դրանց որակի նկատմամբ տեխնիկական հսկողության ծառայությունների տողերում «Գնման ձևը» սյունակում նշել «ՀՄԱ»։ 
	դ) Ընդունվել է: Կատարվել են համապատասխան փոփոխություններ:


	Միաժամանակ հայտնում ենք, որ 1049  ծրագրի 21002 միջոցառման մեջ ներառված 71241200/501 ԳՄԱ կոդով  գնման առարկայի գնման ձևը նշված չէ:
	Ընդունվել է: Կատարվել են համապատասխան փոփոխություններ:

	2.ՀՀ արդարադատության նախարարություն

	12.05.2022թ.

	
	N 01/27.4/20828-2022

	Ներկայացված «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) վերաբերյալ հարկ ենք համարում ներկայացնել հետևյալ դիտողություններն ու առաջարկությունները.
	

	1. Նախագծի 2-րդ կետի 1-ին ենթակետով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը փոփոխություն կատարելու` «Հիպերնովա» սահմանափակ պատասխանատվությամբ ընկերության հետ 2021 թվականի հոկտեմբերի 20-ին կնքված թիվ ՏԿԵՆ-ՀԲՄԱՇՁԲ-2021/38Շ պայմանագրում՝ պայմանագրի 3.1.2-րդ կետի պահանջներին համապատասխան աշխատանքների չկատարված մասի համար սահմանելով նոր ժամկետ՝ 2022 թվականին աշխատանքների կատարման համար ֆինանսական միջոցներ նախատեսվելու դեպքում Կողմերի միջև կնքվող համաձայնագիրն ուժի մեջ մտնելու օրվանից հաշված 40 (քառասուն) օր, իսկ 2021 թվականի հոկտեմբերի 20-ին կնքված թիվ ՏԿԵՆ-ՀԲՄԱՇՁԲ-2021/38Շ պայմանագրի 6.2-րդ կետով նախատեսված տույժերը հաշվարկվում են 2021 թվականի դեկտեմբերի 21-ից մինչև դեկտեմբերի 31-ը և սույն ենթակետով նախատեսված համաձայնագիրն ուժի մեջ մտնելու օրվանից մինչև աշխատանքների արդյունքները պատվիրատուին հանձնելու օրը:
Համանման կարգավորումներ նախատեսված են նաև Նախագծի 2-րդ կետի 2-րդ և 3-րդ ենթակետերով:
Այս առումով նախևառաջ անդրադառնալով ներկայացված Նախագծի հիմնավորմանը, հարկ ենք համարում նշել, որ՝ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Վերոգրյալ իրավակարգավորման բովանդակությունից պարզ է դառնում, որ նորմատիվ իրավական ակտի ընդունման հիմնավորման ճիշտ կառուցվածքն ու բովանդակությունն ունեն առանցքային և կարևոր նշանակություն, հետևաբար նորմատիվ իրավական ակտի հիմնավորման մեջ պետք է ներառել նորմատիվ իրավական ակտի ընդունման անհրաժեշտությունը, ընթացիկ իրավիճակը, խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված կարգավորումների արդյունավետությունը և իրավաչափությունը, քանի որ դրանում բացակայում են Նախագծով առաջարկվող կարգավորումների վերաբերյալ համապատասխան վերլուծությունները: Մասնավորապես, տվյալ պարագայում Նախագծով առաջարկվում է փոփոխություններ կատարել գնման պայմանագրերում՝ պայմանագրի պահանջներին համապատասխան աշխատանքների չկատարված մասի համար սահմանելով նոր ժամկետ: Բացի այդ, Նախագծով նախատեսվում են նաև տույժերի հաշվարկման կարգի հետ կապված կարգավորումներ, մինչդեռ, Նախագծին կից ներկայացված հիմնավորումից պարզ չէ՝ Նախագծում հիշատակված գնման պայմանագրերում աշխատանքների կատարման սկզբնական ինչ ժամկետներն են նախատեսված եղել, տույժերի հաշվարկման վերաբերյալ ինչ կարգավորումներ են առկա, արդյոք հիշյալ պայմանագրերի գործողության ժամկետը և դրանով նախատեսված աշխատանքների կատարման ժամկետները ընթացքի մեջ են, թե արդեն իսկ ավարտվել են, և Նախագծով նախատեսվում է երկարաձգել:
Բացի այդ, Նախագծից կից ներկայացված հիմնավորումից պարզ չէ թե տույժերի հաշվարկման ինչ կարգ է եղել պայմանագրով, և ինչ փոփոխություններ են նախատեսվում կատարել (նշված հանգամանքից ելնելով հնարավոր չէ գնահատել նաև սահմանվող տույժերի՝ օրենսդրությամբ ներկայացված պահանջներին համապատասխանությունը և  իրավաչափությունը), մասնավորապես, օրինակ՝ Նախագծի 2-րդ կետի 1-ին ենթակետով նախատեսվում է, որ 2021 թվականի հոկտեմբերի 20-ին կնքված թիվ ՏԿԵՆ-ՀԲՄԱՇՁԲ-2021/38Շ պայմանագրի 6.2-րդ կետով նախատեսված տույժերը հաշվարկվում են 2021 թվականի դեկտեմբերի 21-ից մինչև դեկտեմբերի 31-ը և նույն ենթակետով նախատեսված համաձայնագիրն ուժի մեջ մտնելու օրվանից մինչև աշխատանքների արդյունքները պատվիրատուին հանձնելու օրը: Տվյալ պարագայում հարկ ենք համարում նշել, որ Նախագծով լրացուցիչ պարզաբանման կարիք ունի 2021 թվականի դեկտեմբերի 21-ից մինչև դեկտեմբերի 31-ը տույժերը հաշվարկելու վերաբերյալ կարգավորումների նախատեսումը՝ նկատի ունենալով այն հանգամանքը, որ Նախագծով նախատեսված ժամկետներն արդեն իսկ ավարտվել են:
Միաժամանակ Նախագծի 2-րդ կետի 1-ին ենթակետում ամրագրված կարգավորմամբ պարզաբանման կարիք ունի «ֆինանսական միջոցներ նախատեսվելու դեպքում Կողմերի միջև կնքվող համաձայնագիրն ուժի մեջ մտնելու օրվանից» ձևակերպումը:
Ներկայացված դիտարկումները վերաբերելի են նաև Նախագծում նախատեսված մյուս պայմանագրերին:
	1․ Ընդունվել է։
        Նախագծի հիմնավորումը լրամշակվել է։ 


	2. Նախագծի նախաբանում որպես գնման պայմանագրերում փոփոխություն կատարելուն թույլտվություն տալու իրավական հիմք նշված է Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 57-րդ կետը, համաձայն որի՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը:
Այս առումով նկատի ունենալով Նախագծով նախատեսված կարգավորումները՝ Նախագծի նախաբանում անհրաժեշտ է նշել այն իրավական հիմքը, որը Կառավարությանը լիազորում է գնման պայմանագրերում փոփոխություն կատարելու թույլտվություն տալ:
	Ընդունվել է։
Նախագծի վերնագիրը խմբագրվել է։ 

	3. Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները՝ համաձայն որոնց՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, և նկատի ունենալով այն հանգամանքը, որ Նախագծով նախատեսվում է գնման պայմանագրերում կատարել մեկից ավելի փոփոխություն՝ հարկ ենք համարում նշել, որ Նախագծի վերնագիրն անհրաժեշտ է համապատասխանեցնել Նախագծով նախատեսված կարգավորումների բովանդակությանը:
	3. Ընդունվել է: 
Կատարվել են համապատասխան փոփոխություններ:



